
La via nova d’ina baselgia

Nua van ils Tudestgs da Transilvania?

DA GUIU SOBIELA-CAANITZ

M Dapi la fin dal 12avel secul viva ina
cuminanza tudestga en la Transilva-
nia dal sid, t. a. en ed enturn la citad
da Hermannstadt (oz Sibiu, 170000 ol-
mas cunzunt da linguatg rumen). En il
16avel tschientaner ha lezza cumi-
nanza tudestga surpiglia la refurma-
ziun e bajegia atgnas structuras ec-
clesiasticas. La Rumenia communi-
sta, uffizialmain ateista, ha persequita
las baselgias evangelicas. 1982 a
Heidelberg han emigrants da Transilva-
nia ed autras persunas colliadas cun
quest pajais funda il Ravugl evangelic
d’amis da Transilvania (REAT) per gidar
lezza cuminanza. Dapi 1989 n'¢’la betg
pli smanatschada da vart rumena; den-
tant en ils plis Tudestgs da Rumenia
(Transilvania e Banat) emigrads en Ger-
mania. Questa na s'interessa betg be per
ina cuminanza da strusch 70 000 persu-
nas, mabain per 'entira Rumenia, pajais
da 22 milliuns olmas che sa pina per
vegnir commember da 'Uniun europei-

ca (UE).

Tranter duas patrias
Il REAT vul anc adina gidar la Baselgia
evangelica da linguatg tudestg en Tran-
silvania, ma en in spiert da convivenza
areguard tschellas cuminanzas. En Tran-
silvania viva ina maioritad rumena orto-
doxa, ma dapertut datti minoritads da
zagrenders, en tschertas regiuns plina-
vant Ungarais refurmads sco era catolics
rumens ed ungarais. Il REAT ha gist or-
ganisa ina sentupada per infurmar da-
vart ’Academia evangelica da Transilva-

nia (AET) a Sibiu/Hermannstadt. 44

commembers ed amis han pia sa rim-
nads a Gnadenthal, ina fracziun da
Hiinfelden (Hessen), en la vallada pitto-
resca da la Lahn. Hiinfelden cunfina
d’ina vart cun la Renania, da 'autra cun
la vischnanca da Hiinstetten, nua che
Birgit Hamrich (1), parsura dal REAT, ¢
preditganta da la Baselgia evangelica da
Hessen e Nassau ensemen cun ses um
Hans. Dunna Birgit ¢ naschida 1972 e
creschida si en Transilvania dal sid. Ella
ha studegia teologia a Sibiu/Hermann-
stadt ed ¢ stada preditganta en Transil-
vania dal nord avant d’emigrar en Ger-
mania. Sin ils muts da Hiinfelden senti-
va ins la transiziun da lenviern vers la
primavaira; la sentupada ha entschat
cun ina burasca, ha fatg atras duas notgs
cun prugina ed ¢ vegnida a fin cun in
sulegl splendurant sur muvel e pastgiras
verdas.

Lencarschadetgna en linguatg rumen

Ina gronda part dals referats era dedi-
tgada a lecturas da texts d’auturs ru-
mens. Tar tuts percorschevins quant
fitg ch’il communissem totalitar ha
bulla lur mintgadi. Il meglier exempel
da quai era ina sort monolog d’Aglaja
Veteranyi (1962-2002) nua che 'autu-
ra, naschida a Bucuresti, confrunta adi-
na puspe la miseria da sia infanzia e la
vita relativamain senza quitads en I'exil
svizzer. Lautura n’ha dentant betg cum-
portd il cuntrast a lunga vista; ina notg
da favrer ha'la sa bittada en il Lai da Tu-
ritg. Ma gist la sentupada da Hiinfelden
ha cumprova la voluntad dals partici-
pants da viver e da far viver quella Ba-
selgia evangelica da Transilvania che per
ils plis era 'atgna cuminanza u almain

quella dals babuns. Il teolog bavarais
Jiirgen Henkel, manader da 'AET, re-
preschenta fitg bain orientaziun ecu-
menica da lezza instituziun per il 21avel
tschientaner. Henkel ha deditga sia dis-
sertaziun per I'Universitad d’Erlangen-
Niirnberg ad in dals pli gronds teologs
da las baselgias orientalas en il 20avel
secul: Dumitru Staniloae (1903-1993),
in Rumen da Transilvania. La lavur &
cumparida cun la benedicziun da pa-
triarc Teoctist, superiur da la Baselgia
ortodoxa rumena (BOR). En sia ovra
multifara ha Staniloae t. a. elavura ina
teologia da 'encarschadetgna: «’uman
¢ cred per na viver sulet; separaziun vul
dir disturbi ed afflicziun e metta fin a
existenza sauna. Il carstgaun rumen
enconuscha lezza cundiziun en moda
usche greva ed intensiva ch’el la nomna
‘dor’, dal latin ‘dolor’ (...). Questa en-
carschadetgna na datti be tranter vivs,
mabain era tranter vivs e morts; ina part
resta adina en 'olma da tgi che surviva»
(2). 1l pled portugais correspundent,
«saudade», deriva dal latin «solitas» che
vul dir «abandun, isolaziun»; quai con-
ferma linterpretaziun da Staniloae. 1l
catalan perencunter di «enyoranga», dal
latin «ignorantia», pia ina noziun che sa
referescha al spiert.

Infurmar en Rumenia ed ordaifer

Henkel ha referi davart I'activitad ed ils
projects da AET. Grazia a ses 42 letgs
po’la organisar sentupadas per gruppas
pli grondas. La principala da 2003 ¢
stada in'emna ecumenica en linguatg
rumen per represchentants da tuttas ba-
selgias da 'entira Rumenia, cun referats
da professers da teologia davart listor-

gia da la refurmaziun e las minoritads
tudestgas dal pajais, pia er ils catolics da
Banat. Lezza occurrenza ha gida a stgas-
sar ils pregiudizis tranter confessiuns e
rinforza la schientscha che tuts cristians
sa chattian oramai en la medema bar-
tga. En quel connex han participants
giavischa che 'AET resguardia dapli il
linguatg ungarais, tant pli che la Basel-
gia refurmada ungaraisa da Transilvania
¢ la cuminanza protestanta la pli ferma
da Pentira Rumenia. Er en Germania
vul ins savair dapli da quel pajais, tant
pli sch’el vegn commember da I'UE.
Perquai datti dapi quatter onns in insti-
tut cultural rumen a Berlin (3). Ses
manader Gheorge Pascu ha infurma
curtamain davart ils referats e las expo-
siziuns ch’el organisescha cun mezs fi-
nanzials fitg limitads. Ins spera che la
regenza rumena enclegia la relevanza
dal maletg da ses pajais en Germania
era suenter las elecziuns parlamentaras
da l'atun 2004. En mintga cas stgaffe-
scha la collavuraziun tranter las basel-
gias evangelicas da Baviera e Wiirttem-
berg, TAET ed ils uvestgieus da la BOR
lioms adina pli stretgs tranter ils dus pa-
jais. Il REAT sa raduna puspe dals 8 als
10 d’october 2004 en Franconia.

1) Adressa: Alte OrtsstraBe,

